                      Тыуған Республикама ҡунаҡҡа саҡырам

Башҡортостан Республикаһы-

Рәсәйҙең бер өлөшө.

Ҡунаҡҡа саҡырам һеҙҙе,

Күрегеҙсе һеҙ уны.

Ағиҙелдең яр буйында

Ултыра матур ҡала.

Теҙелгән күркәм йорттар,

Ул Өфө тип атала.

Бар тәм, бар йәм Өфөлә,

Ул көн дә матурлана:

Йәнле урамдар, бейек йорттар.

Ҡунаҡтар таңға ҡала.

Күп халыҡлы, күп милләтле

Өфө – беҙҙең баш ҡала.

Уның күркәмлегенән

Кешеләр хайран ҡала.

Өфө – матур баш ҡала,

Ағиҙел уртаһынан аға.

Уға ҡушылған йылғаларҙы

Һыуҙары оҙата бара.

Ағиҙелдең һыуҙарын

Һис тә эсеп туймаҫһың.

Иҙел буйы яҡтарына

Һоҡланып та туймаҫһың.

Иҙел аға көнө-төнө,

Юлы бара Камаға.

Тигеҙ ҡырҙар, баҫыуҙарҙа

Һыулайбыҙ бит саф һауа.

Иҙел буйы ярҙарында

Йәшеллек, әрәмәлек.

Киң хәтфә болондарҙа

Үҫә үлән, бесәнлек.

Баҫыуҙарҙа эш ҡайнай,

Йәнле иген ҡырҙары…
Мул уңыштар йыялар

Тимер комбайндары.

Бик оҡшар ул Башҡортостан:

Яғымлы уның халҡы,

Һөйләшәләр туған телдә,

Нурлы, һөйкөмлө үҙҙәре.

           Борай яғы

Танып йылғаһынан йыраҡ түгел

Беҙҙең борай урынлашҡан.

Шарлауыҡтар гөрләп аға

Яҙын тау биттәренән.

Йәйе бигерәк йәмле Һарыу ярҙарында,

Күп ағастар үҫәләр буйында.

Сут-сут һайрай һандуғастар

Йәмле, саф тәбиғәт ҡосағында.

Тәрән түгел, һай ғына

Беҙҙең Һарыу йылғаһы.

Шунда уйнап үҫәләр

Ҡыҙы, улы- һәммәһе.

Аға көнө-төнө туҡтамай

Шифа һыулы шишмәһе.

Йәндәргә рәхәттәр бирә

Саф булыусы һауаһы.

Онотмағыҙ беҙҙең Борайҙы

Урамдарын, һыуҙарын, 

Тырыш хеҙмәт һөйгән

Егеттәрен, ҡыҙҙарын.

Йәй көнөндә беҙҙең Борайҙың

Тирә-яғы йәшел хәтфәлек.

Күпләп үҫтерәбеҙ ағастар

Күскән тау башына бәшмәклек.

Ҡарағай, шыршы еҫтәрен

Еҫнәһәң үҙе ни тора.

Матур сәскә еҫтәре

Мороноңдо ярып инә.

Килегеҙ беҙҙең Борайға,

Ҡунаҡ булып китегеҙ.

Тәмле аш-һыуҙарынан,

Балдарынан ауыҙ итегеҙ.

Беҙ, борайлылар, ҡунаҡсыл,

Саф беҙҙең күңелебеҙ.

Иренмәгеҙ, беҙ ҙә шулай,

Саҡырһағыҙ, һеҙгә килербеҙ.

